
EISTEDDFOD GENEDLAETHOL URDD GOBAITH CYMRU YNYS MÔN 2004

Pwyllgor Gwaith Eisteddfod  Môn 2004 nos Lun Chwefror 24ain 2003 am 7 o’r gloch yn Siambr y Cyngor Llangefni.

Presennol

Eirian Stephen Williams,  Ceri Luke, Siân Luke, Rhian Pierce Jones, Dafydd Idriswyn, Ruth Davies, Edward M. Jones, Einir W. Morris, Rowenna Thomas, Carys Lloyd Jones, Delyth Rees, John  Meirion Davies, Alwyn  R Owens, Bethan W Jones, Helen Evans, R Geraint Thomas, Manon Morris Williams,Gethin Morris Williams,  Eirianwen Williams, Alwen Jones, Llinos Hughes, Derek Evans (Cadeirydd), Sheelagh  Edwards, Siân Eirian, Meriel Parry, 

Ymddiheuriadau

Gwyn Davies, Manon Davies, Glenys Jones, Gareth Jones, Sian Pritchard, J R Williams, Nia Efans, Sian Owen, Gwyneth M Jones, Bethan Evans.

Croesawyd pawb i’r pwyllgor gan y Cadeirydd.

Cofnodion

Derbyniwyd y cofnodion fel rhai cywir ar ôl gwneud  dau gywirdeb fod Rowenna Thomas a Nia Efans yn bresennol ym mhwyllgor gwaith mis Rhagfyr .

Adroddiadau Is-Bwyllgorau

Cerdd 

Wedi bod yn trafod syniadau y Stondin Gerdd yn y Jambori.

Trafod syniadau codi arian – bwriadu cynnal Dewch i Ganu arall diwedd y flwyddyn Rhagfyr 7fed, trefniadau ar y gweill.  Bu’n noson  lwyddiannus iawn.

Cerdd Dant 

Testunau wedi eu cwblhau.

Mae’r pwyllgor wedi dewis Is Gadeirydd newydd sef Llinos Hughes.

Buont yn gwneud trefniadau ar gyfer y Jambori.  Mae Côr Seiriol wedi cytuno i wneud noson Yng Nghapel Rhos y Gad, Llanfairpwll, Nos Sul Hydref  12 fed 2003.

Llefaru – Neb yn bresennol

Buont yn trafod syniadau codi arian yn y Jambori  - Stondin Ceq \O(w,^)n Poeth.

Llenyddiaeth

Dim

Celf a Dylunio

Maent yn cyfarfod nos Fercher nesaf ac wedi gwneud apêl i gael mwy o aelodau ar y pwyllgor.

Mae’r testunau yn barod a’r beirniad mewn trefn.

Mae’r pwyllgor am wneud gweithdy Celf yn y Jambori a peintio gwynebau.

Maent yn bwrw ymlaen gyda  print o waith  Kyffin  Williams – 250 o gopis wedi eu hargraffu ac yn cael eu gwerthu am £80.  Bydd noson lansio yn Oriel Môn, mae  Kyffin Williams yn fodlon bod yn bresennol.

Addysg Gorfforol

Ar y funud yn trefnu gweithgaredd yng Nghlwb y Felin. Felinheli 

Mae’r pwyllgor yma’n brin iawn o bobl i’w helpu hefyd.

Cyhoeddusrwydd

Mae nwyddau wedi cael eu gwerthu yn yr ysgolion ar yr Ynys – mae’r gwerthiant yn mynd reit dda.  Maent wedi gorfod archebu mwy o fygiau.  Bwriedir gwerthu’r nwyddau yn Eisteddfodau Cylch a Sir.  Bydd angen pobl i helpu ar stondin Sir Fôn yn Tawe Nedd ac Afan – rhoi yr enwau i Edward M Jones.  Mae angen cynorthwywr hefyd i fynd i Eisteddfod Genedlaethol, Llangollen a Sioe Llanelwedd.  Bwriedir archebu nwyddau gyda Monstars arnynt hefyd.

Arwyddion Mawr – mae pum safle wedi cael eu dewis o gwmpas yr Ynys, maent yn y broses o gael caniatâd cynllunio.

Taflen Hysbysu Gŵyl y Cyhoeddi – mae’r cyngor wedi gwrthod dosbarthu’r daflen gyda’r trethi,

felly mae angen ffordd arall o’i dosbarthu, ac enwau pobl sy’n fodlon helpu.  Y bwlch mawr ydi ardal Caergybi – hwyrach bydd yn rhaid talu yn yr ardal yma.

Mae’r pwyllgor wedi cael Snap Line yn Saesneg – “The National – Isle be there”

Bwriedir hysbysebu a’r fysiau – Cwmni Goodsir Caergybi wedi cytuno hysbysebu am ddim.  

Bwriedir hefyd gael tudalen yn y Papurau Bro. Mae angen hefyd gwneud amserlen digwyddiadau i’r Papurau Bro, ynghyd â gwneud adroddiad ar ôl y digwyddiad i dynnu sylw at y gwaith da sy’n cael ei wneud.

Prif daflen Hysbysu – mae cydweithrediad da gyda’r cyngor yngleq \O(y,^)n â’r ddalen hon, er ein bod yn siomedig nad ydym yn cael cefnogaeth i ddosbarthu’r daflen, teimlir nad yw’r cais yn cyrraedd y man cywir – angen cael enwau. Pwysleisiodd Siân Eirian ei bod yn hapus â’r cyd-weithrediad rhwng yr Urdd a’r Cyngor

Cynigwyd y dylem fod yn rhoi y neges drosodd i’r Cynghorwyr a gofyn am eu cefnogaeth.

Gwyddoniaeth a Mathemateg

Nid oes  nawdd wedi ei dderbyn eto i’r Fedal Gelf a Medal Gwyddoniaeth - £500.  Cynigwyd ein bod yn mynd ar ôl W O Jones tuag at y Fedal Gelf.  Mae Edward M Jones wedi cael sicrwydd o nawdd o £1000 heddiw – hwyrach y buasai posib defnyddio y swm hwn tuag at y Fedal Gelf a’r Fedal Wyddoniaeth.

Pwyllgor Gwyddoniaeth yn trefnu gweithgaredd Mawrth 28ain yn Beaumaris.

Ieuenctid ac Adloniant

Maent ar hyn o bryd yn canolbwyntio ar yr Ŵyl Gyhoeddi.

Mae enw pedwar band wedi ei dderbyn ar gyfer Brwydr y Bandiau

Dysgwyr

Mae aelodau’r pwyllgor yn brysur ar y funud yn trefnu gweithgaredd Abseilio lawr Twr Marquis Bydd angen rhoi manylion i’r pwyllgor Cyhoeddusrwydd ynglyn â ffurflenni nawdd.  Ar hyn o bryd mae tri aelod o’r Pwyllgor Ieuenctid, Mrs Chantrell a Cai yn cymeryd rhan. Mae cost o £150 ynghlwm a’r trefniant. Dymunwyd pob lwc iddynt.

Drama

Heb gyfarfod

Dawnsio Gwerin

Heb gyfarfod

Cyllid

Mae pryder fod arian yn araf iawn yn dod i mewn.  Mae angen codi Proffil. Bydd rhaid edrych o ddifri yn ystod y misoedd nesaf.  Mae rhai ardaloedd gwan iawn.  Mae cyfran  o arian y llun yn mynd tuag at apêl leol Llanfairpwll.

Rhoddwyd syniad gerbron os oes gan rhywun ffrindiau, perthnasau sydd wedi gadael yr Ynys, a oes posib gwneud llythyrau yn gofyn a fyddent yn hoffi cyfrannu – Pwyllgor apêl Borth wedi gwneud hyn ac wedi cael llwyddiant – hwyrach y byddai yn syniad i bob ardal wneud hyn.  Mae’r syniad yma yn cael eu roi ar daflen Papurau Bro – Pwyllgor Swyddogion yn anfon llythyr allan.

Cymorth Cyntaf

Neb yn bresennol

Gweithgareddau Nos

Mae’r nifer sy’n troi i fyny i’r pwyllgor hwn yn dda, ac mae’r ymroddiad yn arbennig, pawb yn cymryd cyfrifoldeb.  Diolchodd  Dafydd Idriswyn i pawb am hyn.

Cerdd Croeso – Mae 115 yn teithio lawr i Tawe Nedd ac Afan ar gyfer y cyflwyniad – taith diwrnod a’r fws fydd hon.  Mae Gareth Glyn wedi cyfansoddi’r gerddoriaeth –  ac wedi cytuno ar ffi.  Mae hanner y ffi wedi ei gael gan Miles Pepper.  Bydd y gwaith o’i ddysgu yn cychwyn yn fuan iawn gobeithio.  Nid oedd Gareth Glyn yn fodlon gyda’r gerdd – ‘roedd yn rhy fyr.  Mae’r gerdd ‘nawr wedi cael ei ehangu ac wedi mynd i brint.  Hyd y cyflwyniad fydd 10 munud.  Bydd y perfformiad cyntaf o’r cyflwyniad yn digwydd ar  Nos Wener yr Ŵyl Gyhoeddi.

Geq \O(w,^)yl Gyhoeddi :-

Nos Sadwrn cyntaf – Tîm yn Ysgol Uwchradd Llangefni, os llenwi’r y Neuadd bydd posib gwneud dros £1000 o elw.

Nos Lun – Cyngerdd Seiniau’r Ynys yn Ysgol Uwchradd Llangefni.

Nos Fawrth – Stomp yng  Ngwesty’r Bwcle, Beaumaris, lle bydd 12 o feirdd yn cymeryd rhan.

Nos Fercher – Twmpath Dawns yng Ngwesty’r Victoria, Porthaethwy.

Nos Wener  - Cyngerdd Cyhoeddi yn Ysgol Syr Thomas Jones Amlwch.

Dydd Sadwrn – Jambori

Cyngerdd Nos Sul yr Eisteddfod – mae datblygiad wedi bod gyda’r Cyngerdd hwn, mae Gwyn Hughes Jones yn dod. O gydweithio gyda  S4C bydd posib cael Cyngerdd llawer ehangach fydd yn cael ei ddarlledu yn fyw ar y noson.

Gobeithir trefnu Gweithgareddau  Nos yr Eisteddfod cyn y Pasg.

Nid ydynt yn comisiynu Sioeau Newydd – mae hynny yn ormod o gost, bydd yn rhaid defnyddio sioeau cerdd sydd ar gael yn barod.

Pwyllgor Llety a Chroeso

Mae’r pwyllgor hwn yn bwriadu cyfarfod yn  fuan iawn .

Os oes gan rhywun enwau fyddai’n gallu gwneud cyfraniad anfonnwch hwy i Sheelagh, Derek neu Edward os gwelwch yn dda.  Ni fydd lletya plant mewn tai o hyn ymlaen.  Bydd arweiniad canolog yn dod â chanllawiau manwl gan Siân Eirian.

Gohebiaeth

Dim

Unrhyw Fater arall

Mae tocynnau ar gyfer Taith y Saith sant ar gael gan Alwyn Owens

Dyddiad y Pwyllgor nesaf Ebrill 7fed 2003

